
                                                                                                                                               Жоба
Астана қаласы мәслихатының 

шешімі

(бесінші шақырылым отыз бірінші, кезекті сессиясы) 

Астана қаласы                                                                       27 наурыз 2014 жыл          

«Астана қаласында тұрғын үй көмегін 
көрсету ережесі туралы» Астана 
қаласы мәслихатының 2010 жылғы 
22 қыркүйектегі № 387/51-IV шешіміне 

өзгерістер енгізу туралы
Қазақстан Республикасының «Тұрғын үй қатынастары туралы»                   1997 жылғы 16 сәуірдегі, «Қазақстан Республикасының кейбір заңнамалық актілеріне энергия үнемдеу және энергия тиімділігін арттыру мәселелері бойынша өзгерістер мен толықтырулар енгізу туралы» 2012 жылғы                                 13 қаңтардағы заңдарына, «Тұрғын үй көмегін көрсету ережесін бекіту туралы» Қазақстан Республикасы Үкіметінің 2009 жылғы 30 желтоқсандағы                                № 2314 қаулысына сәйкес Астана қаласының мәслихаты ШЕШТІ:

1. «Астана қаласында тұрғын үй көмегiн көрсету ережесi туралы» Астана қаласы мәслихатының 2010 жылғы 22 қыркүйектегi № 387/51-IV шешіміне өзгерістер енгізілсін: жоғарыда көрсетілген шешіммен бекітілген Астана қаласында тұрғын үй көмегін көрсету ережесінде (бұдан әрі – Ереже):

1-қосымшада «СТН __________» сөздері алынып тасталсын;
1-тармақта:

 екінші абзац мынадай редакцияда жазылсын:

«коммуналдық және басқа да қызметтер - тұрғын үйдi (тұрғын ғимаратты) ұстау бойынша қызметтер, коммуналдық қызметтер, қалалық телекоммуникация желісіне қосылған телефон үшін абоненттік төлемақының ұлғаюы бөлігінде байланыс қызметтері, жеке тұрғын үй қорында жергілікті атқарушы органмен жалға алынған тұрғын үйді пайдаланғаны үшін жалға алу ақысы;»;

 үшінші абзацтағы «есептеу құралының құнын төлеуге» деген сөздер алынып тасталсын;

төртінші абзац алынып тасталсын;

2-тармақтағы «сондай-ақ есептеу құралының құнын» деген сөздер алынып тасталсын;

3-тармақтағы «есептеу құралының құны» деген сөздер алынып тасталсын;

10-тармақта:

4) тармақша мынадай редакцияда жазылсын:

«4) мекенжай анықтамасы немесе азаматтарды тіркеу кітабы;»;

10) тармақша мынадай редакцияда жазылсын:

«10) тұрғын үйдi (тұрғын ғимаратты) ұстауға ай сайынғы жарналардың мөлшері туралы есептер;»;

13) тармақша алынып тасталсын;

17-тармақтың бірінші абзацы мынадай редакцияда жазылсын:

«Тұрғын үй көмегін тағайындау кезінде коммуналдық қызметтердің мынадай қызметтерін төлеуге шығыстары ескеріледі:»;

24-тармақ алынып тасталсын;

25-тармақ мынадай редакцияда жазылсын:

«25. Басқарма құжат қабылдаған күннен бастап он күн ішінде тұрғын үй көмегін тағайындау немесе тағайындаудан бас тарту туралы шешім қабылдайды.»;

26-тармақ мынадай редакцияда жазылсын:

«26. Тұрғын үй көмегін алушы тұтынылған коммуналдық және басқа қызметтер туралы (екі айдың ішінде) мәліметтерді белгілі бір себептерге байланысты (сырқаттану, қала шегінен тыс жерде болу) уақтылы ұсынбаған жағдайда және осы себептерді растайтын тиісті анықтама болған кезде, көрсетілген кезеңге тұрғын үй көмегі төленеді.»;

29-тармақтың бірінші абзацы мынадай редакцияда жазылсын:

«29. Кондоминиум объектiсiнiң жалпы мүлкін күрделi жөндеудi төлеуге және (немесе) күрделi жөндеуге қаражат жинақтау жарнасына тұрғын үйді (тұрғын ғимаратты) ұстауға тұрғын үй көмегiн төлеу, оны кондоминиум объектiсiнiң жалпы мүлкiн күрделi жөндеуге сомалар жинақтау үшiн кондоминиум объектiсiн басқару органының жинақ шотына екiншi деңгейлi банктердiң бөлiмшелерi арқылы аудару жолымен жүргiзiледi.».
2. Осы шешім оны алғашқы ресми жариялаған күннен бастап он күнтізбелік күн өткен соң қолданысқа енгізіледі.
Астана қаласы 

мәслихаты  сессиясының төрағасы                                            К. Жауханов

Астана қаласы 

мәслихатының хатшысы                                                             С. Есілов 

